
Saksgang 

Hovudutval for samferdsel og mobilitet  11.03.2020 

Planutvalet  26.03.2020 

 

Oppstart av arbeid med Regional Transportplan 2022 - 2033 
 
Forslag til innstilling  
 
1. Planutvalet sluttar seg til framdriftsplanen til planprogrammet for Regional Transportplan som 
tek sikte på endeleg vedtak i fylkesutvalet september 2020. 
 
2. Planutvalet legg til grunn at måla vedtatt for Regional planstrategi 2020 – 2024 ligg til grunn i 
arbeidet med Regional transportplan 2022 – 2033. 
 
3. Regional transportplan skal vere det øvste strategiske dokumentet for samferdsle i Vestland 
fylke, og skal sette retning for alle tema innan mobilitet og infrastruktur i Vestland fylke.  
 
4. Regional transportplan skal vere ein plan for heile samferdsleområde i Vestland, det vil sei at 
den også skal omtale område utfor Vestland fylkeskommune sine ansvarsområde.  

5. Det skal utnemnast ein saksordførar av fylkestinget som skal følgje arbeidet med utarbeiding av 
Regional Transportplan 2022 – 2033.  
 
Samandrag 

Fylkesadministrasjonen varslar med dette at arbeidet med Planprogrammet til Regional 
transportplan for Vestland 2022 – 2033 er starta opp.  

Fylkesutvalet gjorde vedtak i sak 22/2019 om at arbeidet med Regional transportplan kan gå 
parallelt med arbeidet med regional planstrategi. Regional transportplan er eit viktig verktøy for å 
avklare strategisk retning for samferdsle i Vestland fylkeskommune, og det er stort behov for å 
avklare korleis vi skal løyse oppgåvene i det nye fylket.  

Målet er at fylkesutvalet sender planprogrammet på høyring våren 2020. Fylkesutvalet tek sikte på 
å vedta planprogrammet tidleg hausten 2020. 

Rune Haugsdal      Håkon Rasmussen 
fylkesrådmann Fylkesdirektør 
 
 
Saksframlegget er godkjent elektronisk og har difor ingen handskriven underskrift 

Bakgrunn for saka 
 
Fylkesutvalet i Vestland fylkeskommune vedtok oppstart av prosessen med regional planstrategi 2020-2024 
i sitt møte 3. desember 2019. I det vedtaket vart også oppstart av arbeidet med regional transportplan vedtatt. 
Utvalet fatta følgjande vedtak:  
 
«5. Fylkesutvalet fastset at formell oppstart av regionalt planarbeid i Vestland, utanom regional 
transportplan, skal avvente vedtak av ny planstrategi. Felles handlingsprogram for planar som har same tema 
kan likevel utformast straks.  
 
6. Arbeidet med ein felles regional transportplan startar opp parallelt med planstrategien. Det vert lagt til 
grunn at planstrategien vert vedteken før ny regional transportplan slik at føringar i planstrategien vert lagt 
til grunn for planen.» 
 
Vedtakskompetanse 
 
I følgje Reglement for folkevalde organ og delegering skal planutvalet gje retningsgjevande og strategiske 
føringar til pågåande planprosessar. 
 
Vurderingar og verknader 
 
Økonomi: Regional transportplan skal fastsette overordna mål for transportsektoren som også må leggast til 
grunn for framtidige budsjett og økonomiplanar. 
Klima: Planprogrammet til Regional transportplan skal legge føringar for korleis regional transportplan skal 
bidra til å nå måla for klimapolitikken til Vestland fylkeskommune. 
Folkehelse: Planprogrammet til Regional transportplan skal legge føringar for korleis regional 
transportplan skal bidra til å nå Vestland fylkeskommune sine mål for folkehelse. 
Regional planstrategi: Regional planstrategi er med å legge føringar for arbeidet med planprogrammet til 
regional transportplan. 
 
Arbeidet med regional planstrategi blir tett følgt av styringsgruppa og arbeidsgruppa.  
 
Konklusjon 
 
Fylkesadministrasjonen varslar med dette at arbeidet med Planprogrammet til Regional transportplan for 
Vestland 2022 – 2033 er starta opp.  

Fylkesutvalet gjorde vedtak i sak 22/2019 om at arbeidet med Regional transportplan kan gå parallelt med 
arbeidet med regional planstrategi. Regional transportplan er eit viktig verktøy for å avklare strategisk 
retning for samferdsle i Vestland fylkeskommune, og det er stort behov for å avklare korleis vi skal løyse 
oppgåvene i det nye fylket. Derfor er det viktig med tidleg oppstart av planarbeidet. I tillegg er det ønskjeleg 
at Regional transportplan følgjer same periode som Nasjonal transportplan.  

Framdriftsplanen legg opp til at fylkesutvalet sender planprogrammet på høyring før sommaren 2020, slik at 
det kan leggjast fram for vedtak i fylkesutvalet tidleg hausten 2020. Regional transportplan 2022 – 2033 tek 
sikte på vedtak på fylkestinget desember 2021.  

 

 

 

Direktør for mobilitet og kollektivtransport er prosjekteigar, og avdeling for infrastruktur og veg, samt 
avdeling for strategisk utvikling og digitalisering er med i både styringsgruppa og arbeidsgruppa.  

Planprogrammet skal presentere formålet med planlegginga og avgrense planarbeidet tematisk. 
Planprogrammet skal også avklåra korleis planarbeidet skal organiserast og kva prosessar planen skal følgje 

fram til endeleg vedtak. Planprogrammet skal dessutan gjere greie for eit opplegg som sikrar medverknad i 
planprosessen. Planprogrammet skal høyrast og vedtakast politisk.  

Planprogrammet vil bygge på eksisterande planprogram frå dei tidlegare fylka, visjonen og verdiane til 
Vestland fylkeskommune, samt føringane som blir sett i regional planstrategi.


